
□Hoz Saubangj sij Cinz Siengzcouh Liuz Gingliuj Cinz Siengzgen hoiz

韦 国 清 上 将 主 政 广 西 二 十 年

Veiz Gozcingh Sangcieng Cawj-
guenj Guengjsae Ngeihcib Bi

De lij doiq song boux lingdaujYilinz Diveij naeuz:“Yungzyen aenyienh angjda neix youq dieg sou ok,dieg Yilinz ndaem gofoed ne cixwnggai vaiq gvaq dieg wnq, ndeigvaq dieg wnq.”Veiz Suveih sikhaeknaeuz:“Dou itdingh ciuq gij vah cijsiGozcingh dungzci bae guh, caenhvaiqdawz gij gingniemh Yungzyen sawqndaem gofoed haenx doigvangq hawjdaengx Yilinz.”Yenveij daezok, vihliux hwnjmbaek ndeu mbefat bwnhfoeg, genyiyouq Yungzyen banh aen cangj cehraetfoegrag ndeu.Veiz Gozcingh cam:“Aeu geijlaingaenz?”Dingh Saulanz han:“Daihgaiq cibfanh ngeihcib fanh.”Veiz Gozcingh nyeux gyaeuj cohVeiz Suveih caeuq Cangh Yungzlinzcam:“Sou yigen dwg maz?”Veiz Suveih byaujsi: vihliuxdoigvangq ndaem gofoed, guh aen

cangj neix dwg bietdingh aeu.Cangh Yungzlinz caemhnyinhnaeuz, Guengjsae yaek aeu mizaen cangj ceh raetfoegrag bonjfaenh,Yungzyen ndaem gofoed byaij youqbaihnaj, youq gizneix guh aen cangjhaenx habdangq lai, muengh ndaejlied haeuj gij giva swcigih bae.Veiz Gozcingh youh cam:“Gisuzmiz maz vwndiz?”Dingh Saulanz han:“Dou ndaejcingj vunz daeuj sonyinx.”Veiz Gozcingh naemjnaemj le,

dangciengz bekbanj naeuz:“Yiengh-neix ba, swcigih hawj sou 10 fanhmaenz gonq, mbouj gaeuq caiq gangj,gou baema le caeuq Hihmingz dungzcinaeuz baez ndeu.” Bungz deng gijsaeh nangq daengz ngaenz, VeizGozcingh soqlaiz cungj aeu caeuq HoHihmingz boux faenguenj caizmouneix doxyaeng cij dingh. De lij naeuz:
“Gunghcangj gietdingh banh le couhaeu banh ndei bae, aeu genhcizcizlieng sang, gij raet aeu hab biucinj.Huqok mboujdanj gung hawj Yungz-

yen caeuq dieg Yilinz, vanzlij yaekgung hawj daengx gih.”Cangh Dazmingz caeuq DinghSaulanz cungj byaujsi, Yungzyenitdingh ciuq gij iugouz Gozcinghdungzci bae guh, nyinhcaen banh ndeiaen cangj neix, huqok gung hawjdaengx gih.Yenveij lij daezok, seizneix cehgofoed cungj dwg daj swngjrog cawxndaej, mbouj dij, genyi Guengjsae gagce ceh roengzdaeuj yungh.(caengz sat)

□□ Hoz Cunghliuj/何宗柳

Vunzmbanj raeuz baeznaengzdoxbungz itheij gangj gojgaeq, coenzvah daih’it mbouj dwg cam mwngzmiz geijlai cienz, miz geij caengzlaeuz, cij dwg cam lwg mwngz aeubawx baenz ranz caengz, miz geij bouxlan la.Cam ndaej deng, aenvih lwg aeuyah baenzranz dwg ciuhvunz raeuzgienh saeh ceiq hung ndeu.Bajseiq mbanj dou mboengqneixceiq simsangj lo, aenvih lwg de ngamqaeu ndaej bawxmoq. Bawxmoq ngamqma, Bajseiq bungz vunz couh gangj,nyangz vunz couh naeuz: “Gaxgonqvunz gwj naeuz bawx gou gaenx gwngik guh, vunz youh nyangq, heuh gougaej aeu de guhbawx. Hoeng, gou raende mbouj dwg lumj vunz gangjyienghhaenx bw. Bawx gou vunz youhgvai youh gaenx, bak mbaeu vahdiemz, haethaemh heuh gou daxmeh,baet ranz saeg buh dajcawj,yienghyiengh ceng bae guh, lij heuhgou gaej guh baenzlai hong lo. Dingzbawx neix ha, diemj daeng bae ra hixnanz ra ndaej bw, haha!” Bajseiqgangj sat, riu ndaej hangzgwnz mboujhaep hangzlaj. Gyoengqvunz dingq le,cungj haenh naeuz Bajseiq mehlwgbaenz ndei lo.Doeklaeng, daeglwg Bajseiq baediegrog guh nungzyez gihbwnj gensez,de naeuz aeu bae ndwen lai cijdauqma. Daj seizhaenx hwnj, Bajseiqngoenz beij ngoenz najsaep lo. Mizvunz cam de:“Bawx ndei mwngzbaenzlawz yiengh?” Bajseiq gyangzgaemz heiq ndeu, ngauzngauz gyaeujmenhmenh byaij deuz lo. Gyoengq-vunz naeuz:“Raen caengz, vahsuggangj,‘gaej haenh bawx samhaet, gaejhaenh guen caet ngoenz’.‘Loh gyaerox rengz max, baenanz rox simvunz’,gij vah neix gig deng bw.”Aenvih daeglwg Bajseiq mboujyouq ranz, bawx Bajseiq beizheiqngoenz beij ngoenz lai rwix. Haindujdwg mbouj guh hong mbouj guhsing,caj Bajseiq cawj haeuxbyaek ndei le,de cij rox gaem dawh. Mizseiz, Bajseiqmbouj ndaejhoengq, de cawj haeuxcug le, mbouj hawj Bajseiq gwn.Bajseiq naeuz de, de lij ndaq Bajseiq:
“Gou mbouj hawj mwngz duz manaez

neix gwn!”Bajseiq nyienjheiq naeuz:
“Aenbak gaej rwix lai, gou naenghlwnh lwg gou nyi, mwngz mboujndeigvaq bw. Mwngz doiq gou ndeigou mbouj gangj de nyi.” BawxBajseiq daihsing naeuz:“Mwngz gamjlwnh de nyi, gou moeb mwngz duznyaenma neix dai bae.” Mizseiz,dahbawx heiqhwnj, youh ndaq gaeqbaex nyaen, youh fad dwix gaeuhdaengq, fad denfunghsan vaih bae.Bajseiq mbouj rox doek geijlairaemxda. Mizseiz cij dwg daej dwkgouz de, naeuz gaej fad doxgaiq, mizvah ndeindei gangj. Hoeng dahbawxdawz gij vah Bajseiq dangguh rumzgvaq byaifaex, yied daeuj yied nyangq.Mizseiz, Bajseiq haeb faenz haeb heuj,gag naeuz:“Dingz bawx daiced neixcix aeu ndaej, itdingh heuh daeglwgliz de okbae! Ced meh de!”Miz di vunz mbanj raen dahbawxneix nauh ndaej ranz Bajseiq mavueng gaeq luenh, couh bae gienqsongde. Dahbawx cix ndaq naeuz:
“Sou deuz, gven sou maz saeh.”Doeklaeng, mbouj miz vunz bae gienqlo, cij dwg youq baihlaeng doiqBajseiq naeuz:“Heuh lwg mwngz vaiqroemx de okbae.”Miz ngoenz ndeu,dahbawx youh fouz saeh ra saeh caeuqBajseiq doxceng hwnjdaeuj, de dubfwngz Bajseiq sieng lo. Bajseiq daejmbouj ok sing daeuj, ndaw sim naemjnaeuz: “Lwg gou dauq, mwngz daidingh lo!”Ngoenzhaenx, daeglwg Bajseiq

dauq lo, de baez haeuj mbanj couhmiz vunz lwnh de, naeuz yah debaenzlawz baenzlawz nyoegdaih boux-laux. De dingq lo, hozndat raixcaix.Dahbawx nyi naeuz de dauqma le, najbienq heu liux, de rox mbouj ndei lo,couh laeglemx baema ranzmeh ndojhwnjdaeuj.Daeglwg dauqranz raen daxmehle, couh cam:“Meh, mboengqneix ndeiba?”
“Ndeindei, lwg gou dauq lecouh ndei lo.”Daxmeh han naeuz.

“Seizneix mbouj nit, mwngz vihmazdaenj madfwngz? Yah gou bae guhmaz?”Daeglwg cam.
“Haxbaenh gou daenj madfwngzbae ndai suen, yah mwngz mbouj roxmwngz ngoenzneix dauq, haetneix debae ma ranz meh de lo.”Yaep he, daeglwg youh cam:

“Meh, mwngz gaej muenz gou, gounyienh ciuhvunz mbouj miz yah, hixmbouj nyienh hawj daxmeh deng heiqsouh haemz. Gyoengq vunzmbanjcungj lwnh gou nyi lo. De caen dwgyienghhaenx, gou sikhaek gyaep deokbae. Meh, mboengqneix mwngzgwnheiq lai lo.”Daeglwg gangj satcouh daej lo. Bajseiq raen lwg daej, dehix daej hwnjdaeuj, mienh daej mienhnaeuz:“Lwg gou naengh in meh, couhsaenq daxmeh gangj, mwngz daj iqdaengz hung, daxmeh gangj mazmwngz saenq maz. Ngoenzneix, mwngzcouh mbouj saenq vah daxmeh la?Gwn haet le, mwngz gwih mozdozbae ciep yah mwngz dauqma, dou aeucaeuq de……mwngz bae ciep dedauq, ciuq vah gou bae gangj.”Daeglwg naeuz:“Gou saenq daxmeh,ndaej, couh eiq vah mwngz baeguh.”Lajbyonghngoenz, daeglwg Baj-seiq bae daengz ranz mehdaiq. Yahde raen bouxgvan daeuj, sim diuq-bubbub, mbouj ndei eiqseiq naeuz:
“Mwngz daeuj heuh gou bae lizvaen?Mwngz saenq meh mwngz gangj ba.”Daeglwg naeuz:“Gou cij saenqmeh gou gangj, vunz gangj maz goucoenz ndeu mbouj saenq.”

“Meh mwngz gangj gijmaz?”Yahcam.
“De naeuz mwngz gig ndei,haethaemh heuh de daxmeh, baet ranzsaeg buh, cawj haeux swiq byaekyienghyiengh ceng aeu guh. De heuhgou daeuj doz mwngz baema.”Daeglwg naeuz.Yah de daengx da hung naeuz:

“Daxmeh caen dwg nyaenx gangj?”Daeglwg naeuz:“Daxmeh caendwg nyaenx gangj, dou baema ba.”Dahbawx naengh youq laengmozdoz, song fwngz got hwet bouxgvan,aen naj baemz youq gwnz ndangbouxgvan, raemxda laeswsw, ndaw simgag naeuz:“Gyabuz ha, cungj dwg gouloek lo, gou doiq mbouj hwnj mwngz,gvaqlaeng gou itdingh aeu gaij gijloek bae, ndeindei hauqswnh mwngz.Mwngz gyaez daeglwg mwngz, hixgyaez gou, seizneix, gou cix rox, gijgyaez daxmeh caen hungmbwk ha!”

Gyaez Daxmeh
Ceiq Hungmbwk

母 爱 最 伟 大


